
條目： 

以心為主，唯是一心 

內容： 

「世間所見法，但以心為主」  唐問明品 (13‧66 下)  

「諸蘊業為本，諸業心為本，心法猶如幻」  唐 夜摩宮中偈讚品 (19‧101 中)  

「心如工畫師，能畫諸世間，…如心佛亦爾，如佛眾生然，…應觀法界性，一切唯心

造。」  夜摩宮中偈讚品 (19‧102 上—中)  

「知諸世間，如幻、如影、如夢、如化，一切皆以心為自性。」  唐 昇兜率天宮品 

(22‧118 下—119 上)) 

「了一切法，悉隨心現」  十迴向品 (24‧128 中)  

「三界所有，唯是一心。」「十二有支，皆依一心。」  十地品 (37‧194 上)  

 

出處： 

「世間所見法，但以心為主」  唐問明品 (13‧66 下) 

※參見《大方廣佛華嚴經》卷 13〈菩薩問明品 10〉」(CBETA, T10, no. 279, p. 66, c1-

22)： 

時，財首菩薩以頌答曰： 

「此是樂寂滅，  多聞者境界， 

 我為仁宣說，  仁今應聽受。 

 …… 

 世間所見法，  但以心為主， 

 隨解取眾相，  顛倒不如實。 

 …… 

 能緣所緣力，  種種法出生， 

 速滅不暫停，  念念悉如是。」 

「諸蘊業為本，諸業心為本，心法猶如幻」  唐 夜摩宮中偈讚品 (19‧101 中) 

※參見《大方廣佛華嚴經》卷 19〈夜摩宮中偈讚品 20〉」(CBETA, T10, no. 279, p. 101, 

b23-28)： 



爾時，力林菩薩承佛威力，普觀十方而說頌言： 

「一切眾生界，  皆在三世中， 

 三世諸眾生，  悉住五蘊中。 

 諸蘊業為本，  諸業心為本， 

 心法猶如幻，  世間亦如是。」 

「心如工畫師，能畫諸世間，…如心佛亦爾，如佛眾生然，…應觀法界性，一切唯心

造。」  夜摩宮中偈讚品 (19‧102 上—中) 

※參見《大方廣佛華嚴經》卷 19〈夜摩宮中偈讚品 20〉」(CBETA, T10, no. 279, p. 102, 

a9-b1)： 

爾時，覺林菩薩承佛威力，遍觀十方而說頌言： 

「譬如工畫師，  分布諸彩色， 

 虛妄取異相，  大種無差別。 

 大種中無色，  色中無大種， 

 亦不離大種，  而有色可得。 

 心中無彩畫，  彩畫中無心， 

 然不離於心，  有彩畫可得。 

 彼心恒不住，  無量難思議， 

 示現一切色，  各各不相知。 

 譬如工畫師，  不能知自心， 

 而由心故畫，  諸法性如是。 

 心如工畫師，  能畫諸世間， 

 五蘊悉從生，  無法而不造。 

 如心佛亦爾，  如佛眾生然， 

 應知佛與心，  體性皆無盡。 

 若人知心行，  普造諸世間， 

 是人則見佛，  了佛真實性。 

 心不住於身，  身亦不住心， 

 而能作佛事，  自在未曾有。 

 若人欲了知，  三世一切佛， 

 應觀法界性，  一切唯心造。」 



「知諸世間，如幻、如影、如夢、如化，一切皆以心為自性。」  唐 昇兜率天宮品 

(22‧118 下—119 上) 

※參見《大方廣佛華嚴經》卷 22〈昇兜率天宮品 23〉(CBETA, T10, no. 279, p. 118, 

c29-p. 119, a1)： 

恒以智慧，知諸世間如幻、如影、如夢、如化，一切皆以心為自性，如是而住； 

「了一切法，悉隨心現」  十迴向品 (24‧128 中) 

※《大方廣佛華嚴經》卷 24〈十迴向品 25〉(CBETA, T10, no. 279, p. 128, b19-20)： 

以清淨意，善能分別；了一切法，悉隨心現； 

「三界所有，唯是一心。」「十二有支，皆依一心。」  十地品 (37‧194 上) 

※參見《大方廣佛華嚴經》卷 37〈十地品 26〉(CBETA, T10, no. 279, p. 194, a2-20)： 

「佛子！此菩薩摩訶薩復作是念：『於第一義諦不了故名：無明，所作業果是行，行依

止初心是識，與識共生四取蘊為名色，名色增長為六處，根、境、識三事和合是觸，

觸共生有受，於受染著是愛，愛增長是取，取所起有漏業為有，從業起蘊為生，蘊熟

為老，蘊壞為死；死時離別，愚迷貪戀，心胸煩悶為愁，涕泗諮嗟為歎，在五根為

苦，在意地為憂，憂苦轉多為惱。如是但有苦樹增長，無我、無我所，無作、無受

者。』復作是念：『若有作者，則有作事；若無作者，亦無作事，第一義中俱不可

得。』佛子！此菩薩摩訶薩復作是念：『三界所有，唯是一心。如來於此分別演說十二

有支，皆依一心，如是而立。何以故？隨事貪欲與心共生，心是識，事是行，於行迷

惑是無明，與無明及心共生是名色，名色增長是六處，六處三分合為觸，觸共生是

受，受無厭足是愛，愛攝不捨是取，彼諸有支生是有，有所起名：生，生熟為老，老

壞為死。』」 

 

條目： 

六度、十地 

內容： 

「行於六度，住於十地」  入法界品 (77‧420 中)  

「地度」  唐 賢首品 (14‧72 中) 

 

出處： 

「行於六度，住於十地」 

入法界品 (77‧420 中) 

※參見《大方廣佛華嚴經》卷 77〈入法界品 39〉(CBETA, T10, no. 279, p. 420, b9-



12)： 

「善男子！汝不應修一善、照一法、行一行、發一願、得一記、住一忍，生究竟想；

不應以限量心，行於六度，住於十地，淨佛國土，事善知識。」 

「地度」  唐 賢首品 (14‧72 中) 

※參見《大方廣佛華嚴經》卷 14〈賢首品 12〉(CBETA, T10, no. 279, p. 72, a29-b6)： 

「善哉仁者應諦聽，  彼諸功德不可量， 

 我今隨力說少分，  猶如大海一滴水。 

 若有菩薩初發心，  誓求當證佛菩提， 

 彼之功德無邊際，  不可稱量無與等。 

 何況無量無邊劫，  具修地度諸功德， 

 十方一切諸如來，  悉共稱揚不能盡。」 

 


